
Ներածություն 

 

«Կրթությունը  խաղաղ   հասարակություն  կառուցելուհիմքն է,մինչդեռ  աշխարհում  

միլիոնավոր  երեխաների  համար  դպրոցն  ինքնին  անվտանգ  վայր չէ»: 

                                                      ՅՈՒՆԻՍԵՖ-ի գործադիր  տնօրեն  Հենրիտա  Ֆոր 

  Բռնությունը  ֆիզիկական  ուժի  սպառնալիքի   կամ  դրա  փաստացի  կիրառումն է, 

որի արդյունքում մարդուն  ֆիզիկական, հոգեբանական  և  այլ  տեսակի  վնաս  է  

հասցվում:Այն  մարդու  իրավունքների , հանրային  առողջության  և  սոցիալական 

խնդիր  է:Բռնության  հետևանքները  կարող  են  բազմազան  լինել՝  ֆիզիկական  և  

հոգեկան  առողջության  տարբեր  խանգարումներ,  վնասակար  սովորությունների  

ձեռքբերում,  վարքի  խանգարումներ,  ցածր  ինքնագնահատական,  սոցիալական  

մեկուսացում և այլն:    

Բռնության  տեսակներն  են՝ընտանեկան,  ֆիզիկական, հոգեբանական, 

տնտեսական, սեռական, անտեսում, թրաֆիքինգ, ոտնձգությունևայլն ; 

Ընտանեկան բռնություն- Սա  ֆիզիկական , սեռական, հոգեբանական և 

տնտեսական բռնության գործողություններ են,  որոնք կատարվում են ընտանիքի կամ 

ընտանեկան միավորի ներսում կամ նախկին կամ ներկա ամուսինների կամ 

զուգընկերների միջև անկախ նրանից,  թե կատարողը բնակվում կամ բնակվել է 

տուժողի հետ նույն բնակարանում թե՝ոչ: 

Ֆիզիկական բռնություն – հրելը, կծելը, ծեծելը,  սպանելը,  ապտակելը և այլն 

ֆիզիկական բռնության տեսակներ են  : 

Հոգեբանական բռնություն -  սպառնալիքը,  ծաղրելը,  նվաստացնելը , հեգնելը,  

ֆինանսական միջոցներից զրկելը,  շահագործելը և այլն հոգեբանական բռնության 

տեսակներ են : 

Տնտեսական բռնություն – անձին գոյության անհրաժեշտ միջոցներից (սնունդ, 

հագուստ, կացարան, դեղորայք)  զրկելը , կրթություն ստանալու կամ աշխատանքի 

ընտրության ազատության իրավունքները սահմանափակելը տնտեսական բռնություն 

է: 

Սեռական բռնություն-  սեռական ձեռնմխելիության և սեռական ազատության դեմ 

ուղղված հանցագործությունները համարվում են սեռական բռնություն: 

Հայաստանի Հանրապետության քրեական օրենսգրքով բռնության բոլոր տեսակները 

քրեորեն դատապարտելի են և առկա են աջակցող մարմիններ և օգնության  «Թեժ 

գծի»  հեռախոսահամարներ:   

Բուլլինգը  ևս  բռնության  ձև է, որն  առավել  տարածված  է  դպրոցում:Բուլլինգը  

անձին  ֆիզիկական կամ հոգեբանական  վնաս   պատճառելուն  ուղղված  

պարբերաբար  կրկնվող  գործողություն է,որը   դրսևորվում է  ագրեսիվ  վարքով,կարող 

է  կիրառվել  հետապնդման, ծեծի,հեգնանքի, ծաղրանքի, բանբասանքների  

տարածման  միջոցով:Այն  հաճախ  ուղղված  է  կոնկրետ  մարդկանց՝ թիրախավորելով  

նրանց սեռը,կրոնը,ռասան ,արտաքինը ,հաշմանդամությունը և այլն: 

Բուլլինգը  (անգլ. «bully» կռվարար,  բռնարար)  անձի  նկատմամբ  կիրառվող  ագրեսիվ  

վարք՝ հետապնդում,  ծեծ,  հեգնանք,  ծաղրանք  և  այլն:«Բուլլինգ» տերմինն  առաջին  

անգամ  գործածվել  է  1530  թվականից ՝ նշանակելով  «սիրելի», ապա  որոշ  

ձևափոխություններից  հետո  իր  ներկայիս  իմաստը  ստացել է  1710  թվականից: 

Բուլլինգի  ենթարկվող  անձը  համարվում  է  բուլլինգի  զոհ,  իսկ  բուլլինգի  ենթարկող  

անձին ՝բուլեր: Բուլեր  դառնում  են  այն  անձինք,  ովքեր  կարիք  են  զգում  

ինքնահաստատման, և երբեմն  որևէ  մեկին  վնասելու  ցանկությունը  լինում  է  

նախանձից: 

Բուլլինգի  զոհ  դարձածները  հիմնականում  լինում  են  ոչ  ապահովված 

ընտանիքներից,  երբեմն  նաև  ծնողազուրկ  , քանի  որ  նման  երեխաներին  

վիրավորելը  շատ  ավելի  դյուրին  է: Բուլլինգի  զոհ  դարձածները  ձեռք  են  բերում  

վախ  դպրոցի  հանդեպ,  համարում  են  դպրոցը  տխուր ,  ոչ  ապահով  վայր:Նրանք  

ունենում  են  շատ  ցածր  ինքնագնահատական,  սկսում  են  մեկուսանալ  

հասարակությունից,  ներփակվում  են  իրենց  մեջ,  որը  կարող  է  հանգեցնել  

հոգեկան  շեղումների: 

Այս  թեմայի հետազոտութան  նպատակն  է  ուսումնասիրել  և  բացահայտել  

դպրոցական  միջավայրում  բուլլինգի  պատճառները,  հետևանքները  և  ներկայացնել  

նրա  կանխարգելման  հնարավոր  եղանակները: 

Հետազոտության  հարցն  է  . Ի՞նչ հետևանք  է  ունենում  բուլլինգը  սովորողի  

ուսումնական  առաջադիմության  վրա : 

Հետազոտության  խնդիրները . 

.Ներկայացնել  բուլլինգի  տեսակները: 

.Բացահայտել  բուլլինգի   դրսևորման  պատճառները : 

.Մշակել  բուլլինգի  կանխարգելման  եղանակներ: 

Թեմայի  արդիականությունը 

Բուլլինգը  գլոբալ  խնդիր  է, որը  կարող  է  ունենալ  վատ  հետևանքներ  դպրոցական  

միջավայրի  համար :Կարևոր  է դնել  այն  անվտանգության և  հավասարության    

հիմքը, որով  յուրաքանչյուր  երեխա  ունի  ապահով  կրթություն  ստանալու իրավունք : 

ԳԼՈՒԽ 1 

ԲՈՒԼԼԻՆԳԻ ՏԵՍԱԿՆԵՐԸ 

Աշխարհում մոտ  720  միլիոն աշակերտ ապրում է այնպիսի երկրներում ,  որտեղ 

բռնությունը դպրոցներում օրենսդրորեն ամբողջապես արգելված չէ: ՅՈՒՆԻՍԵՖ-ը կոչ 

է անում ողջ աշխարհի երիտասարդներին՝բարձրացնել դպրոցներում և դրանց շուրջ 

կատարվող բռնության մասին բռնությանը վերջ դնելու  նպատակով : 

Բուլլինգը Հայաստանում ևս  տարածված  ,սակայն չուսումնասիրված խնդիր է:Թեպետ 

խնդիրն առկա է,բայց այն չի դիտարկվում որպես խնդիր,  այլ համարվում է 

«բնականոն,  նորմալերևույթ»,  այդ պատճառով էլ հետազոտությունները բացակայում 

են:  Հայաստանում երեխաների  38%տեսել է ,թե ինչպես են համայնքում երեխայի 

ծեծում, իսկ  35% նվազագույնը  1-5  անգամ դպրոցում ծաղրանքի  (բուլլինգի)   

ականատես է եղել  : 

Բուլլինգի տեսակներն են՝ 

Վերբալ-Սա անձի թիրախավորումն է խոսքի միջոցով:  Կիրառվում են ծաղրանքներ,  

վիրավորանքներ,  անհարկի բառեր և արտահայտություններ: 

Ֆիզիկական – Սա անձի մարմնին,  սեփականությանը,  ընտանիքի անդամներին կամ 

հարազատներին հասցվող անմիջական վնասն է: 

Հուզական- Սրա ընթացքում ազդեցություն է գործադրվում անձի 

ինքնազգացողության և ինքնաընկալման  վրա՚: Այն  արտահայտվում  է  նվաստացման,  

հեգնանքի  կամ  հրապարակավ ծաղրանքի միջոցով:                                                                                                                                                          

Կիբերբուլլինգ-  Սա  իրականանում  է  տեխնոլոգիաների  կիրառման  հետևանքով 

(բջջային  հեռախոսներ,  համակարգիչներ  և  այլն): Այն  արտահայտվում  է  

սոցիալական  մեդիայում,  հաղորդագրություններում,  խաղերում  և  այլն: Այս  դեպքում  

հրապարակվում  է  մեկ  այլ  անձի  համար  բացասական   կամ  սխալ  

տեղեկատվություն,  ինչը  կարող  է  նվաստացնել  տվյալ    անձին;        

Բուլլինգն   ըստ  ձևերի    կարելի  է  բաժանել  երկու  խմբի՝  ուղղակի  և  անուղղակի:  

ՈՒղղակի   բուլլինգի  դեպքում   դրսևորվում  են  հետևյալ  վարքային  ձևերը՝  

հարվածել,  ծեծել,  գողանալ,  ծաղրել,  սպառնալ:  Անուղղակի  բուլլինգի  դեպքում  

բուլլինգի  զոհին  մեկուսացնում  են  իր  միջավայրից,    ընկերներից ՝ կանխամտածված  

մեկուսացնելով  նրան  այդ  միջավայրից: 

Հետազոտությունները  փաստում  են  ,  որ  ուղղակի  բուլլինգի  ձևը  հիմնականում  

բնորոշ  է  տղաներին,  իսկ  անուղղակի  բուլլինգի  ձևը՝  աղջիկներին:  Երկու  ձևն  էլ  

հանգեցնում  են  նույն  արդյունքին՝  մարդու  ֆիզիկական  և  հոգեբանական  

ճնշվածությանը: 

 

 

 

 

 

 

 

 

 

 

 

 

 

 

 

 

 



8 
 

ԳԼՈՒԽ2 

Բ ՈՒԼԼԻՆԳԸ      ԴՊՐՈՑՈւՄ 

 

Երիտասարդության  և  դեռահասների  խմբերում  փոխադարձ  ծաղրն  ու  

նվաստացումը   հատկապես  շատ  է  քննարկվում  դպրոցների   պարագայում:  Մյուս  

կողմից ,  բուլլինգը  հաճախ  բուն  դպրոցից  ՝  դասապրոցեսից  և  ուսուցիչների   

հայացքներից   դուրս  է  տեղի  ունենում՝  անկյուններում,  զուգարաններում,  

հանդերձարաններում:  Դպրոցը  չունի  բուլլինգը  կանխելու  հստակ  ռազմավարական   

և  օրենսդրական  մեխանիզմներ,  սակայն,  քայլեր  է  ձեռնարկում   նմամատիպ   

արտահայտումները   կարգավորելու: 

Դպրոցում  երեխային   կարող  են  նվաստացնել  հոգեբանորեն   և  ֆիզիկապես  , 

նրանից   գումար  կամ  այլ  արժեքավոր   իրեր  խլել   ,  դրդել  հանցագործության  և  

այլն:   Այսպիսի  անիրավական   գործողությունների  մեղավորները   կարող  են  լինել   

այլ  աշակերտներ  կամ  ուսուցիչներ:  Բացի  այդ   աշակերտը  կարող  է  բռնության  

ենթարկվել  այլ  աշակերտների  ծնողների  կամ  հարազատների  կողմից՝  դպրոցի  

տարածքում :   

Դպրոցական բուլլինգի  առկայությունը  պայմանավորված  է  նաև  ուսուցիչների  

կողմից  մատուցվող  մոտեցումների  մեջ:  Միմյանց  հանդեպ  բռնություն  կիրառող  

երեխաները  շատ  հաճախ  նմանակում  են  այն  ստանդարտ  մոդելները  ,  որոնք  

առկա  են  դպրոցի  միջավայրում:  Հայկական  դպրոցում  այսօր  «իշխող»  դերում  է  

ուսուցիչը,  իսկ  աշակերտը  երկրորդական   տեղում:  Կարծիքը   տեղ  հասցնելու  

համար  աշակերտներին  չի  մնում  այլ  բան,  քան  կրկնօրինակել  «ուսուցչական»   

ոճը: 

Ժամանակակից  կրթության  առանցքային  խնդիրներից  մեկը  ոչ  թե  որևէ  առարկայի  

լավ  իմացություն  ապահովելն  է,  այլ  գիտակից  ու  հանդուրժող  քաղաքացի  

պատրաստելը  ,  որը  հարգում  է  այլոց  իրավունքները  և  առջևի  մարդուն  ընդունում  

այնպիսին ,  ինչպիսին  նա  կա : 

Երկարատև  դրոցական  ծաղրանքներից  իջնում  է  երեխայի ինքնագնահատականը,  

նա  իրեն  հալածված  է  զգում:   Հետագայում   նա  փորձում  է  խուսափել  այլ  

մարդկանց   հետ  հարաբերություններից:Հաճախ  հասակակիցները   խուսափում  են  

դպրոցական  բռնության  զոհերից՝   զգուշանալով  նոր  զոհ   դառնալուց:   Արդյունքում   

ընկերական    հարաբերությունների   ձևավորումը   կարող  է  խնդիր   դառնալ   զոհի   

համար ,  իսկ   դպրոցում   մերժված   լինելը   կարող  է  փոխանցվել  սոցիալական  

հարաբերությունների  այլ  ոլորտներ:  Այսպիսի   երեխան   ապագայում  իրեն   կարող  

է   «անհաջողակ»  համարել:  Այս  երեխաների  մոտ  բարձր  է   նյարդահոգեբանական    

խանգարումների  և  վարքի  խանգարման  հավանականությունը:   Հաճախ  

տառապում  են  նևրոզով,  որի   արդյունքում   խանգարվում  է  քունը  և  ունենում  է  

ախորժակի   բացակայություն:   Վատագույն   դեպքում  կարող  է   առաջանալ   

անելանելիության   զգացում,  ինչը  հանգեցնում  է  ինքնասպանության   մասին  

մտքերի: 

Ովքե՞ր   են  դպրոցում  դառնում  բուլլինգի  զոհեր. 

Առաջին  հերթին  նրանք  մեծամասնությունից   տարբերվող   երեխաներն  են,  ընդ  

որում  չափանիշները  տարբեր  են՝  տեսքը,  հասակը,  քաշը,  մազերի  գույնը  և  այլն:   

Երկրորդ  խումբը   «տհաճ  սովորություններ»   ունեցողն     երեխաներն  են՝  լացկան,  

կակազող: 

Երրորդ  խումբը  այն  երեխաներն  են,  որոնց  չեն  սիրում  ուսուցիչները:  Այն  

աշակերտները,  որոնք  չեն  ընդունվում  ուսուցչի  կողմից,  պոտենցիալ  բուլլինգի  զոհ  

են  դառնում,  քանի  որ   դասարանի  մեծ  մասը  տրամադրվում  է  նրանց  դեմ:    

Դպրոցներում  հանդիպող  բուլլինգը  համաշխարհային  խնդիր  է,  որը  կարող  է  

ունենալ  վատ  հետևանքներ  դպրոցական  միջավայրի  համար  և  կարող  է  խախտել  

այն  օրենքը,  որով  յուրաքանչյուր  երեխա  իրավունք  ունի   ապահով   կրթության:   

Այս  հարցը  արդիական  է  այնտեղ,որտեղ  կա  դպրոցական  միջավայր: 

Ըստ «Հասարակությունն   առանց  բռնության»  ՀԿ-ի   պատասխանատու   Արմինե   

Կարապետյանի    «Կարևոր  է   կրթության  բաղադրիչի   կարևորության   ու  

հավասարության  իրավունքի  տարածումը:  Որևէ  մեկը  չպետք  է  դուրս  մնա   

կրթությունից   և  կարևոր  է ,  որ  դպրոցը    դնի  այդ  անվտանգության   և  

հավասարության   գաղափարը  :  Բացի  այդ,  կարևոր  է  ,  որպեսզի   դպրոցական  

անձնակազմը   զգայուն   լինի  խնդրի  հանդեպ :  Հաճախ  հենց այս   անձնակազմն  է  

դառնում  բուլլինգի  հրահրողը»: 

ՈՐՈՇ  ԵՐԵԽԱՆԵՐ  ԻՐԵՆՑ  ՄՏԱՀՈԳՈՒԹՅՈՒՆՆԵՐԸ  ԲԱՆԱՎՈՐ  ՉԵՆ    

ԱՐՏԱՀԱՅՏՈՒՄ: ՓՆՏՐԵՔ  ՀԵՏևՅԱԼ  ՆՇԱՆՆԵՐԸ 

-  Ֆիզիկական  նշաններ / կապտուկներ,  քերծվածքներ  և  այլն/ 

- Դպրոց  գնալու  կամ  դպրոցական  միջոցառումներին  մասնակցելու  վախ 

- Անհանգիստ,  նյարդայնացած  կամ  չափազանց  լարված  լինելը 

- Դպրոցում  կամ  դպրոցից  դուրս  քիչ  ընկերներ  ունենալը  

- Հաճախակի  գումար  խնդրելը 

- Ցածր  առաջադիմությունը 

- Բացակայությունները  կամ  դասի  ժամին  տուն  գալու  խնդրանքները 

- Վատ  քնելը 

-  Գլխացավի,  փորացավի  կամ  այլ  ֆիզիկական   ցավերի  գանգատները 

- Անսովոր   գաղտնապահությունը,  մանավանդ՝  համացանցում  

գործողությունների  վերաբերյալ 

- Ագրեսիվ  լինելը  կամ  զայրույթի  պոռթկումներ  ունենալը 

9   հիմնական   եզրակացություններ   բուլլինգի   վերաբերյալ 

 

1. Շատ  սովորողներ  ներգրավված  են   բուլլինգի  մեջ. 

Բուլլինգի  դրսևորումները  դպրոցում 

25%  - ծաղրել, պիտակավորել, վիրավորել 

7% - տեղեկությունների  տարածում 

19% -հրել,  հարվածել 

15% - վնասել 

7% - ստիպված  են  անելու  բաներ,  որոնք  չեն  ուզում 

7% - սեփականության  վնասում 

7%-  ենթարկվել  են  բուլինգի  ոչ  միայն  դպրոցում 

13% - այլ 

2. Գոյություն  ունեն  բազմաթիվ   նմանություններ  և   տարբերություններ  

բուլլինգի  ենթարկված    տղաների  և  աղջիկների  միջև.   

-Աղջիկների  շրջանում   առավել   հաճախ  հանդիպում  է  խոսքային   բուլլինգը,  

ինչպես  նաև  կեղծ  տեղեկությունների   տարածումը,  ծաղրը:-Աղջիկները  ենթարկվում  

են  բուլլինգի  և  աղջիկների  կողմից,   և  տղաների: 

 

25%

7%

19%15%

7%

7%

7%

13%

Sales

1st Qtr

2nd Qtr

3rd Qtr

4th Qtr

1st Qtr

2nd Qtr

3rd Qtr

4th Qtr

-Տղաներն  ավելի  հակված  են  բուլլինգի  ենթարկվելու  և  ենթարկելու:-Տղաների  

շրջանում  առավել  հաճախ  հանդիպում  է  ֆիզիկական  բուլլինգը:-Տղաները  

հիմնականում  ենթարկվում  են  բուլլինգի  տղաների  կողմից: 

-Տղաներն  ու  աղջիկները  ենթարկվում  են  բուլլինգի   գրեթե  նույն  

հաճախականությանը: 

- Ստիպված  են  անելու  այնպիսի  բաներ,  որոնք  չեն  ցանկանում:- Ստանում  են  

սեփականությանը  վնասելու   սպառնալիքներ: 

 

3.  Բուլլինգի  տեսակները  սովորողների  մոտ   տարբերվում  են  ըստ  տարիքի: 

 

4.Գոյություն  ունեն  բուլլինգի  և  ռիսկի   բազմաթիվ  գործոններ,  և   

կանխարգելիչ  գործոններ:Բուլլինգի  ռիսկային  գործոնների  հնարավոր  աղբյուրներ 

 

  համայնք 

 

 

 

 

ընտանիք                                                               հասակակիցներ 

 

 

 

 

 

                                         դպրոց 

 

5 .Չնայած  այն  հանգամանքին, որ   բուլլինգի  կարող   է   ենթարկվել  

ցանկացած   սովորող,  այնուամենայնիվ  կան  սովորողներ,  ովքեր  գտնվում  են  

ռիսկային  գոտում:  Նրանք  են՝ 

Սովորող 

-Կրթության  առանձնահատուկ  պայմանների  կարիք  ունեցող  երեխաներ /  

ուսումնական  դժվարություններ,  աուտիզմ,  ուշադրության  պակաս,  առողջական  

խնդիրներ/ 

-Ազգային  փոքրամասնություններին  պատկանող  երեխաներ 

-Սովորողներ,  ովքեր   տանը  հաղորդակցվում  են   այլ  լեզվով 

-Ֆիզիկական  / կառուցվածքային/  խնդիրներ  ունեցող  երեխաներ/ գիրություն, 

ֆիզիկական  խնդիրներ/ 

 

Այնուամենայնիվ,  եթե  սովորողը  գտնվում  է  վերոնշյալ  ռիսկային  գոտում,  դա  չի  

նշանակում,  որ  սովորողը  անպայման  կենթարկվի   բուլլինգի: 

 

6.Բուլլինգը  կարող  է  ազդել  թիրախավորված  սովորողների  մտավոր,  

առողջական,  ուսումնական  կարողությունների  վրա: 

 

7.Բուլլինգ  ենթարկող  սովորողները  առավել  հակված  են   հակասոցիալական  

վարքագծի,  քան  այլ   երեխաները: 

 

8.Բուլլինգի  ենթարկված  սովորողների  մեծամասնությունը   չի   պատմում  

մեծահասակներին: 

 

Ինչու  սովորողները  չեն  պատմում  մեծահասակներին   բուլլինգի  մասին. 

 

-Վախենում  են,  որ հասակակիցները  նրանց  կանվանեն  «գործ  տվող» 

-Վախենում  են  վրեժխնդրությունից: 

-Առկա  են  գենդերային/ սեռային/  կարծրատիպեր: 

-ՈՒնեն  մեծահասակների  հետ  շփման,  վստահության  պակաս: 

 

9.Շատ սովորողներ  ունեն  մտահոգություններ  բուլլինգի  հետ  կապված: 

 

Հասակակիցների  վերաբերմունքը  և   արձագանքը  բուլլինգին. 

-Սովորողների  մեծամասնությունը  ունի  բացասական   վերաբերմունք   բուլլինգին  և  

համակրում է  բուլլինգի  ենթարկված  երեխային: 

-  Համայնքը  հաճախ  չի  հանգեցնում  գործողությունների: 

-Երբ  շրջապատի  մարդիկ  փորձում  են  միջնորդել  թիրախավորված   սովորողին,   

ապա  կարողանում  են  հաջողությամբ  կանխել  բուլլինգը: 

ԳԼՈՒԽ  3 

ԲՈՒԼԼԻՆԳԻ   ԿԱՆԽԱՐԳԵԼՈՒՄԸ 

Այս  խնդրի  լուծումը  և  կանխարգելումը   պետք  է  լինի   երեխա- ծնող-  ուսուցիչ  

ակտիվ  համագործակցության  և  նրանց   անհատական  մոտեցման  

շնորհիվ:Բուլլինգի   կանխարգելման   հարցում  ուսուցիչներն   ունեն  իրենց   մեծ  

ազդեցությունը. 

-Դպրոցում  կազմակերպել  բաց  դասեր   իրազեկիչ,որոնց   ընթացքում  աշակերտները   

մանրամասն   կծանոթանան  երևույթին. 

-Դասղեկի  ժամերին   պարբերաբար  անդրադառնալ  խնդրին: 

-Աշակերտներին   ներկայացնել  իրենց  իրավունքները,  միասին  կարդալ  այն  

օրենքները,  որոնցով  պաշտպանվում  են  այդ  իրավունքները. 

-Երբ  բուլլինգ  եք  նկատում  աշակերտների  մոտ,   լսել  երկու   կողմին  էլ  և  առանց   

նվաստացումների   բուլերին  բացատրել,  որ   դա  վատ  երևույթ  է. 

-Պետք  է  զգուշացնել  և  բուլերի  և  զոհի  ծնողներին   գործողությունների  ընթացքի  

մասին՝  նրանց  հետ  լինելով   ակտիվ  համագործակցության  մեջ: 

 

Բուլլինգի  կանխարգելման  հարցում   մեծ  է  նաև  ծնողի  դերը. 

-Միշտ  պատրաստ   եղե΄ք  ձեր  երեխայի  հետ  երկխասության,  քննարկեք  թե  լավ,  

թե  վատ   արարքները. 

-Դարձե΄ք  ձեր  երեխայի   համար  վստահելի,  լավ  ընկեր,   սովորեցրե΄ք  խնդիրներն    

ինքնուրույն  լուծել,  բայց  նաև  ցույց  տվե΄ք  ձեր  աջակցությունը  և  միշտ   հիշեցրե΄ք,  

որ  նրա  կողքին  եք 

-Ճանաչե΄ք  ձեր  երեխայի  ընկերներին,  հասկացե΄ք,  թե  ում  հետ  է  անցկացնում  իր  

ժամանակը. 

-Օգնե΄ք  հասկանալ  երեխային,թե  ինչ  է  բուլլինգը,  բացատրե΄ք,  որ  այն  կարող  է  

վատ  ազդեցություն   ունենալ  ինչ-որ  մեկի  համար. 

-Սովորեցրե΄ք  երեխային  կարեկից  լինել. 

-Երբ  ձեր  երեխան  ենթարկվել  է  բուլլինգի ,  առաջին  հերթին  ուսումնասիրե΄ք  

իրավիճակը   և  հասկացե΄ք,  թե  ինչ  է  պատահել,  ովքեր  են  ներգրավված  եղել. 

-Կապ  պահպանե΄ք  ներգրավված  բոլոր  երեխաների    ծնողների  հետ ՝  զգուշացնելով  

իրենց  երեխայի  վարքի  մասին. 

-Համագործակցե΄ք  դպրոցի  հետ,  քննարկե΄ք  յուրաքանչյուր  հանգամանք: 

Պահանջե΄ք,  որ  բուլերը  կրի  պատասխանատվություն,  քանի  որ  անպատժելիության   

մթնոլորտում   նման    դեպքերի  հաճախականությունը  մեծանում  է. 

-Մշտապես  կապ  պահպանե΄ք  դպրոցի  հոգեբանի  հետ: Երեխայի   և  հոգեբանի  

համատեղ   աշխատանքը  ևս  կարող  է  օգնել   այս  հարցում. 

-Եղե΄ք  լավ   օրինակ  ձեր  երեխայի  համար : 

Գլուխ 4 

Անանուն հարցաթերթիկ 

1.Մեր դասարանը  համերաշխ  կոլեկտիվ է: 

ա)այո                 

բ)ոչ 

 

2.Ես շփվում եմ բոլորի հետ: 

ա) այո 

բ) ոչ 

գ) ոչ միշտ 

 

3.Մեր  դասարանումլինում են կոֆլիկներ: 

ա) երբեք 

բ)  հաճախ 

գ) միշտ 

 

4.Երբ իմ ընկերոջը  բուլլինգի են  ենթարկում , 

ա)ես միանում եմ բուլերին: 

բ) ես պաշտպանում եմ  նրան: 

գ)չեմ միջամտում: 

 

5.Ես նեղացնում եմ նրան,ում չեմ  սիրում: 

ա)համաձայն եմ  

բ)համաձայն չեմ  

 

6.Բուլլինգի ենթարկված երեխաները կատարվածի մասին պատմում են 

մեծահասականերին: 

ա)բոլորը 

բ)ոչ բոլորը 

գ) ոչ ոք 

 

7.Բուլերը  պետք է  պատժվի: 

ա) այո 

բ) ոչ 

 

8.Խնդիրները լուծվում են ուժի միջոցով: 

ա)Ոչ,խնդիրները լուծվում են  փոխհամաձայնությամբ: 

բ) Այո,ուժի միջոցով կարելի է լուծել ցանկացած խնդիր: 

 

9.Ես  ունենում  եմ  դասընկերներիս  աջակցության  կարիքը: 

ա)Միշտ 

բ)երբեմն  

գ)երբեք 

10.Բուլլինգը կանխարգելելու համար պետք է՝ 



19 
 

ա)դասղեկի ժամերին այս թեմայով  կազմակերպել զրույցներ: 

բ)Կարդալ  այն օրենքները,որոնցով  պաշտպանվում են այդ իրավունքները: 

գ)Կարեկցել դիմացին: 

դ)Բոլոր պատասխանները ճիշտ են: 

 

 Վերլուծություն 

Վերլուծելով  վերը  նշված հարցաթերթիկը , որին  լրացրել են  10-րդ դասարանի 12 

աշակերտ, ունենք  հետևյալ արդյունքները . 

Հարց 1. Մեր դասարանը  համերաշխ  կոլեկտիվ է: 

                         Այո -50%                        ոչ-50%         

 

Հարց 2. Ես շփվում եմ բոլորի հետ: 

        Այո- 66 %                            ոչ միշտ-34 %                           ոչ-0 % 

 

Հարց 3. Մեր  դասարանում լինում են կոֆլիկներ: 

            Հաճախ-66 %                       երբեք-  34 %                           միշտ-0% 

 

Հարց 4. Երբ իմ ընկերոջը  բուլլինգի են  ենթարկում : 

Ես միանում են բուլերին- 0 % 

Ես պաշտպանում են նրան-83 % 

Չեմ միջամտում-17 % 

Հարց 5.Ես նեղացնում եմ նրան,ում չեմ  սիրում: 

ա)համաձայն եմ -0 % 

բ)համաձայն չեմ -100 % 

 

6.Բուլլինգի ենթարկված երեխաները կատարվածի մասին պատմում են 

մեծահասականերին: 

ա)բոլորը-0% 

բ)ոչ բոլորը-83% 

գ) ոչ ոք-17% 

 

7.Բուլերը  պետք է  պատժվի: 

ա) այո-100% 

բ) ոչ-0 % 

 

8.Խնդիրները լուծվում են ուժի միջոցով: 

ա)Ոչ,խնդիրները լուծվում են  փոխհամաձայնությամբ:-100% 

բ) Այո,ուժի միջոցով կարելի է լուծել ցանկացած խնդիր:-0% 

 

9.Ես  ունենում  եմ  դասընկերներիս  աջակցության  կարիքը: 

ա)միշտ-9% 

բ)երբեմն -66% 

գ)երբեք-25% 

10.Բուլլինգը կանխարգելելու համար պետք է՝ 

ա)դԴասղեկի ժամերին այս թեմայով  կազմակերպել զրույցներ:-25% 

բ)Կարդալ  այն օրենքները,որոնցով  պաշտպանվում են այդ իրավունքները:-0% 

գ)Կարեկցել դիմացին: -9% 

դ)Բոլոր պատասխանները ճիշտ են:- 66% 

 

Ըստ  նշված  արդյունքների կարող  եմ ենթարդրել, որ  բուլլինգն  անխուսափելի 

է: 

 

 

 

 

 

 

 

 

 

 

 

 



22 
 

 

                                         Եզրակացություն 

Բռնությունը  մի  արատավոր  երևույթ  է  ,  որն  առկա  է  ամենուր՝  փողոցում,  տանը,  

բակում:Այլ   խնդիր  է,  երբ  բռնությունը   տեսնում  ենք   դպրոցում ( բուլլինգ) :Այն  

իրենից  ներկայացնում  է  պարբերաբար  կրկնվող  գործողություն  և  ունենում  է  իր  

բացասական    ազդեցությունը  բուլլինգի   ենթարկված   աշակերտների  վրա:  Սրա  

արդյունքում    նման  աշակերտները  ունենում   են   վախի  զգացում,  իրենց  

կաշկանդված  են  զգում  և  ըստ  այդմ  խախտվում  է  հավասար  կրթության  

պայմանների  ապահովումը:    

  Այս  ամենից  խուսափելու  համար  առաջարկում  եմ  . 

_1,Դպրոցներում  լինեն  հետևողական  այս  հարցի  նկատմամբ: 

_2,Հաճախակի  անցկացնեն   զրույցներ  աշակերտների  հետ  բուլլինգի  վտանգավոր  

հետևանքների  մասին: 

_3,  Զրույցներ  անցկացնել  նաև  ծնողների  հետ: 

4,_Պատժել  բռնարարներին,  այլապես  այդ  երևույթը  կդառնա  սովորություն  նրա  

մոտ: 

ԵՎ  վերջապես   իրազեկել  ,  որ   բռնությունը   ,  ինչպես    նաև  բուլլինգը   ՀՀ- ում   

քրեականացված  է  և  առկա  են  « Թեժ  գծի  »  հեռախոսահամարներ: 

